
1. Անհրաժեշտությունը

Որոշման նախագծի ընդունումը պայմանավորված է  Ֆինանսատնտեսական նախարարական կոմիտեի 11․01․2022թ․ թիվ ԿԱ/5-2022 արձանագրության 13․2-րդ  կետի «3բ» ենթակետի հանձնարարականի կատարմամբ, ինչպես նաև վարչապետի հանձնարարականների և վարչապետի աշխատակազմի բազմաթիվ գրություններով ներկայացված՝ համայնքների միավորմանը չմասնակցած, ինչպես նաև փոքր համայնքներում կարևոր ու մեծածավալ ծրագրերի իրականացման հնարավորության մասով։ 

2. Ընթացիկ վիճակը և խնդիրները

Ֆինանսատնտեսական նախարարական կոմիտեի 11․01․2022թ․ թիվ ԿԱ/5-2022 արձանագրության 13․2-րդ  կետի «3բ» ենթակետի հանձնարարականի, ինչպես նաև վարչապետի աշխատակազմի բազմաթիվ գրությունների ու վարչապետի հանձնարարականների կատարումն ապահովելու նպատակով՝ համայնքների միավորմանը չմասնակցած, ազգային փոքրամասնություններով բնակեցված փոքր համայնքներում կարևոր ու մեծածավալ ծրագրեր իրականացնելու նպատակով 2022 թվականից սկսած հարցը գտնվում է ուշադրության կենտրոնում։ 
ՀՀ մարզպետարանների և համապատասխան համայնքների հետ քննարկման արդյունքներով և տարածաշրջանի զարգացման ու տարածաշրջանում իրականացվող ծրագրերի համատեքստում փոքր համայնքներում մեծածավալ ծրագրերի իրականացման նպատակով՝ նախարարության 11․10․2022թ․ թիվ ԳՍ/16/27220-2022  գրությամբ ՀՀ Վարչապետի աշխատակազմ և ՀՀ ֆինանսների նախարարություն է ներկայացվել «Համայնքների միավորմանը չմասնակցած, ինչպես նաև փոքր համայնքներում ենթակառուցվածքների զարգացմանն ուղղված նպատակային ծրագիր» ՀՀ 2023 թվականի բյուջետային ֆինանսավորման հայտ՝ ՀՀ Արմավիրի մարզի Ֆերիկ համայնքի ներհամայնքային ճանապարհի և մշակույթի տան վերանորոգման,  ՀՀ Արագածոտնի մարզի Շամիրամ համայնքի գազիֆիկացման և ՀՀ  Արագածոտնի մարզի  Մեծաձոր համայնքի Օթևան բնակավայրի միջհամայնքային ճանապարհի հիմնանորոգման աշխատանքների մասով։ 
Այնուհետև վերոհիշյալ ծրագրերի իրականացման վերաբերյալ հանձնարարականների համաձայն՝ նախարարության կողմից հանձնարարվել է մարզպետների աշխատակազմերին իրականացնել ծրագրերի նախագծանախահաշվային փաստաթղթերի կազմման գործընթացները։
Հարկ է նշել, որ ՀՀ կառավարության 21.12.2023թ․ թիվ 2260-Ն որոշմամբ  ՀՀ Արագածոտնի մարզի Մեծաձոր համայնքի Օթևան բնակավայրի 1,3 կմ  երկարությամբ միջհամայնքային ճանապարհի հիմնանորոգման և ՀՀ Արմավիրի մարզի Ֆերիկ համայնքի ներհամայնքային շուրջ 3 կմ երկարությամբ փողոցների հիմնանորոգման նախագծանախահաշվային փաստաթղթերի կազմման ծառայությունների համար ՀՀ պետական բյուջեից հատկացվել է համապատասխանաբար  950,0 հազ․ դրամ և 3,666.0 հազ դրամ։  
Այժմ անհրաժեշտություն է առաջացել ձեռք բերել ՀՀ Արագածոտնի մարզի Շամիրամ համայնքի գազաֆիկացման աշխատանքների  նախագծանախահաշվային փաստաթղթերի  կազմման և փորձաքննության, ինչպես նաև Կաքավաձորից դեպի Օթևան տանող ավտոճանապարհի հիմնանորոգման աշխատանքների նախագծանախահաշվային փաստաթղթերի փորձաքննության ծառայությունները։ 
ՀՀ Արագածոտնի Շամիրամ բնակավայրի  գազաֆիկացման ծրագրի իրականացման նախագծանախահաշվային փաստաթղթերի կազմման ծառայությունների ձեռքբերման ֆինանսավորումը հանդիսանում է ազգային փոքրամասնություններով բնակեցված, ինչպես նաև փոքր համայնքների խնդրների  լուծմանն ուղղված ծրագրերից մեկը։ 
Տեղեկացնում ենք, որ Շամիրամ համայնքը գազաֆիկացված չէ, և բնակչությունը օգտագործում է հիմնականում վառելափայտ։ Հաշվի առնելով, որ բավականին մեծ երկարությամբ պետք է անցկացվի գազատար՝ համայնքն իր միջոցներով և սուբվենցիայով հնարավորություն չունի այն իրականացնելու։  Խիստ կարևոր է համայնքի գազաֆիկացումը և հաշվի առնելով, որ գազամատակարարման մայրուղային գիծը անհրաժեշտ է անցկացնել Կոշ բնակավայրից ու Դպրեվանք բնակավայրով՝ ապա նշված մայրուղային գծի կառուցման արդյունքում հնարավոր կլինի գազիֆիկացնել նաև Արուճ, Նոր Ամանոս, Նոր Եդեսյա  բնակավայրերը։ Այսինքն ծրագիրը  տարածաշրջանային բնույթ է կրում, քանի որ միաժամանակ կգազիֆիկացվեն մի քանի բնակավայր։  Ծրագրի  նախնական ու խոշորացված արժեքը կազմում է շուրջ 450,0 մլն դրամ՝ հիմք Շամիրամ համայնքի կողմից ներկայացած ծրագրային փաթեթ։։ 
Ծրագրի իրականացմմամբ ակնկալվում է ապահովել բնակիչների, առողջապահական, կրթական, մշակութային և այլ հաստատությունների արդյունավետ ջեռուցման ապահովումը, ինչն էլ իր հերթին կնպաստի վառելափայտի խնայողությանը, հետևապես անտառհատումների և էկոլոգիայի և դրանից բխող խնդիրների լուծմանը։
Հարկ է նշել, որ Շամիրամ համայնքի բնակչությունւը կազմում է 1170 մարդ, բյուջեն՝ շուրջ  50,0 մլն դրամ։ 
Շամիրամ համայնքի գազաֆիկացման աշխատանքների նախագծանախահաշվային փաստաթղթերի և ծախսերի գնահատման ծառայությունների ձեռքբերման համար անհրաժեշտ է շուրջ 5,7 մլն դրամ, նախագծանախահաշվային փաստաթղթերի փորձաքննության համար՝ 513․0 հազ․ դրամ, իսկ Կաքավաձորից դեպի Օթևան տանող ավտոճանապարհի հիմնանորոգման աշխատանքների նախագծանախահաշվային փաստաթղթերի փորձաքննության համար՝ 79․9 հազ ՀՀ դրամ։
Անհրաժեշտ  գումարը առաջարկում ենք վերաբաշխել 2024 թվականի պետական բյուջեով «1176 Ավիացիայի բնագավառում վերահսկողության և կանոնակարգման» ծրագրի  11001 միջոցառումից։ Նվազեցման արդյունքում ՀՀ պետական բյուջեի հաշվին նշված գումարի չափով հիշյալ միջոցառման ֆինանսական միջոցների վերականգնման անհրաժեշտություն չի առաջանա։

3.Տվյալ բնագավառում իրականացվող քաղաքականությունը

Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:

4.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է  ՀՀ տարածքային կառավարման և ենթակառուցվածքների նախարարության կողմից։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
6. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7.Ակնկալվող արդյունք
ՀՀ Արագածոտնի մարզի Շամիրամ համայնքի գազաֆիկացման նախագծանախահաշվային փաստաթղթերի, դրանց փորձաքննության, ինչպես նաև Կաքավաձորից դեպի Օթևան տանող ավտոճանապարհի հիմնանորոգման աշխատանքների նախագծանախահաշվային փաստաթղթերի փորձաքննության և ծախսերի գնահատման ծառայությունների ձեռքբերում:

8.Կապը ռազմավարական փաստաթղթերի հետ

Որոշման նախագիծը բխում է «Հայաստանի վերափոխման ռազմավարություն 2050» 8․1․1, 8․3, 9․3 կետերի, «Կառավարության 2021-2026թթ. ծրագիր» /կետ 4․10/  ռազմավարական փաստաթղթերի դրույթներից: Մասնավորապես․ Հայաստանի վերափոխման ռազմավարության 9․2․3 և 9․3․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։


